Klubi i deputeteve në seancën e mbajtur më 4.2.2019 e miratoi këtë: 
RREGULLORE 
Për organizimin e fushëveprimit të punës së Klubit të deputeteve në Kuvendin e Republikës së Maqedonisë  
I. DISPOZITAT E PËRGJITHSHME 
Neni 1 
Me këtë rregullore rregullohet fushëveprimi, organizimin dhe mënyrën e punës së Klubit të deputetëve në Kuvendin e Republikës së Maqedonisë (në tekstin e mëtutjeshëm: Klubi). 
Neni 2 
Klubi është formuar më 07.03.2003.
Klubi është grup joformal në të cilin marrin pjesë të gjithë deputetet e Kuvendit të Republikës së Maqedonisë.
Selia e Klubit është në Kuvendin e Republikës së Maqedonisë. 
Klubi ka simbolin e vet.
     II.
FUSHËVEPRIMI I PUNËS  
Neni 3 
Fushëveprimi i punës së Klubit është përparimi i statusit dhe pozitës së femrave dhe krijimin e mundësive të barabarta të femrave dhe meshkujve në pajtim me Ligjin për mundësi të barabarta, standardet dhe parimet e konventave dhe dokumenteve ndërkombëtare të cilat Maqedonia i ka ratifikuar apo nënshkruar, dhe kanë të bëjnë me mundësitë e barabarta dhe mbrojtja nga diskriminimi në fushën e punës, mbrojtjes sociale dhe sigurinë sociale, ekonomisë, shëndetësisë, arsimit, sigurisë, sistemin politik, në nivel nacional, lokal dhe ndërkombëtar; inicimin dhe propozimin e miratimit, ndryshimet dhe plotësimin e rregullativës ligjore në aspektin e barazisë gjinore, mundësive të barabarta dhe mbrojtjen nga diskriminimi në fushën e punës dhe të sigurimit sociale dhe mbrojtjes sociale. 
Neni 4 
Klubi miraton program vjetor për punë, i cili duhet të miratohet deri në fund të dhjetorit të vitit aktual për vitin e ardhshëm. 
Neni 5  
Klubi përgatit raport vjetor për punën e tij që ua dorëzon anëtareve, kryesisë së klubit dhe kryetarit të Kuvendit. 
Raporti vjetor për punën e Klubit do të publikohet edhe në faqen zyrtare të klubit.
Neni 6  
Raportin vjetor Klubi e miraton në seancën që duet të mbahet më së voni deri në fund të janarit vitin e ardhshëm. 
III. MËNYRA E ORGANIZIMIT TË KLUBIT TË DEPUTETEVE 
Neni 7 
Pas konstituimit të Kuvendit në afat prej dy muajsh konvokohet mbledhje konstituive e Klubit. 
 Mbledhjen konstituive e konvokon deputetja më e moshuar. 
Në mbledhjen konstituive të Klubit zgjidhet kryetari i Klubit, zëvendëskryetari dhe kryesia e Klubit. 
Gjatë zgjedhjes së kryetares së Klubit do të mbahet llogari që kryetarja e Klubit dhe kryetarja e Komisionit për mundësi të barabarta të jenë nga radhët e pozitës dhe opozitës së Kuvendit dhe gjithashtu të mbahet llogari edhe për përfaqësim të drejtë të deputeteve nga të gjitha partitë parlamentare në Kuvend . 
Neni 8  
·  Kryetaren e Klubit e zgjedhin të gjithë anëtaret e Klubit në mbledhjen konstituive me shumicën e votave të numrit të përgjithshëm të deputeteve
·  Kryetarja e Klubit e koordinon punën e Klubit në koordinim me kryesinë, cakton dhe i udhëheq mbledhjet e Klubit dhe e përfaqëson klubin.
· Kryesinë e Klubit e përbëjnë kryetarja dhe njëmbëdhjetë anëtare të Klubit të cilët janë përfaqësuese të pozitës, opozitës dhe deputeteve të pavarura në Kuvend.  
· Në punën e kryesisë së Klubit merr pjesë edhe kryetarja e Komisionit për Barazi Gjinore.
· Anëtaret e kryesisë së Klubit kanë të drejtë të përfaqësojnë interesat e Klubit me koordinim paraprak me kryesinë.
· Nga radhët e kryesisë me propozim të kryetares zgjidhet zëvendëskryetarja, e cili e ndihmon në punën e kryetares dhe e zëvendëson atë në mungesë të saj.
· Gjatë zgjedhjes së Kryetares dhe zëvendëskryetares do të mbahet llogari që të njëjtat të jenë nga radhët e pozitës dhe të opozitës së Kuvendit të RM-së.
· Anëtaret e kryesisë së Klubit janë të obliguara të informojnë rregullisht anëtarët e radhëve të tyre për punën e kryesisë.
IV. 
MËNYRA E PUNËS DHE MIRATIMI I VENDIMEVE  
Neni 9  
1. Klubi i konvokon mbledhjet e veta sipas nevojës dhe të paktën një herë në muaj.
2. klubi do ti mbaj konkluzat e veta me konsensus.
3. Për funksionimin ma pengesa të Klubit, Kuvendi ofron mbështetje teknike.
4.  Dokumentacioni i plotë i ngjarjeve dhe aktiviteteve të ndryshme të organizuara nga Klubi i deputeteve arkivohen përmes arkivit zyrtar të Kuvendit.
5.  Konkluzionet e Klubit publikohen në ueb faqen e Kuvendit. 
V.
BASHKËPUNIMI I KLUBIT 
Neni 10 

Klubi bashkëpunon me Komisionin për Mundësi të Barabarta dhe në kuadër të fushëveprimit të tij të punës Klubi bashkëpunon me sektorin joqeveritar, institucionet qeveritare dhe institucionet ndërkombëtare që punojnë në fushën e barazisë gjinore. 

Klubi gjithashtu bashkëpunon me forma të tjera të shoqatës së deputeteve nga parlamentet e shteteve anëtare të Bashkimit Evropian dhe parlamentet e rajonit dhe më gjerë. 
                        



                            Klubi i deputeteve  

Kryetare, 
Prof. dr. Gjylymser Kasapi       
